
UNDP Projekat  Podrška trajnim rješenjima Revidirane strategije za provedbu 
Aneksa VII Dejtonskog mirovnog sporazuma u saradnji sa Opštinom Foča raspisuje
JAVNI POZIV

za odabir korisnika/ca za plasteničku proizvodnju povrća na površini do 200m2 po korisniku 

na području Opštine Foča za proljetnu sadnju 2015. godine.

Poziv je otvoren od 06.11. do 20.11.2014. godine.
Formular za prijavu se može preuzeti u zgradi Opštine Foča
U saradnji sa Opštinom Foča, UNDP Projekat Podrška trajnim rješenjima Revidirane strategije za provedbu Aneksa VII Dejtonskog mirovnog sporazuma će pomoći zainteresovane korisnike/ce u pokretanju plasteničke proizvodnje povrća na površini do 200m2 za koju je osiguran otkup i tržište. Kroz projekat korisnici/ce će od strane UNDP-a uz kontribuciju opštine Foča dobiti bespovratnu pomoć za prvu godinu proizvodnje, a što uključuje plastenike sa sistemom za navodnjavanje, sredstva za prihranu, sredstva za zaštitu bilja i foliju. UNDP će također snositi troškove analize zemljišta. UNDP će u saradnji sa otkupljivačem obezbijediti sadni materijal za korisnike/ce čiju će se nabavna vrijednost korisnici/ce otplatiti kroz otkup. Tokom čitavog procesa i trajanja projekta biće obezbijeđena stručna i tehnička pomoć i edukacija korisnika/ca u skladu sa dobrim poljoprivredim praksama.
Od korisnika/ca se očekuje da osiguraju traženu površinu zemljišta, stabilan izvor vode, stajnjak, veziva, vrše obradu zemljišta i provode sve potrebne agro-tehničke mjere, te da se pridržavaju stručnih uputa i ugovornih odredbi. 
Korisnici/ce projekta će potpisati ugovor sa UNDP-om gdje će biti definisana prava i obaveze po pitanju bespovratne pomoći. Pored toga, korisnici će potpisati ugovor o otkupu povrća sa otkupljivačem gdje će se definisati uslovi otkupa, rokovi plaćanja i otplate sadnog materijala. 

Pravo učešća imaju sva fizička lica koja ispunjavaju opšte i dodatne kriterije i koji su spremni da obezbijede gore tražene stavke.

Ukupna površina plasteničke proizvodnje povrća koja je obuhvaćena ovim projektom iznosi 2000m2. Maksimalni broj korisnika koji će biti odabrani putem javnog poziva je 10. 

1. Opšti i dodatni kriteriji

	
	Opšti kriteriji
	Potrebni dokumenti

	1.
	Podnositelj/podnositeljka prijave mora imati prebivalište i ostvarivati prihod od primarne poljoprivredne proizvodnje ili poljoprivrednu djelatnost na teritoriji Opštine Foča;

	· CIPS-ov izvadak ne stariji od 6 mjeseci (original ili ovjerena fotokopija);
· Kopija lične karte
· Potvrda nadležne Opštinske službe prema mjestu prebivališta da je podnositelj/podnositeljka registrovan/a ili podnio/podnijela zahtjev za upis u Registar poljoprivrednih gazdinstava i Registar klijenata u skladu sa Opštinskim pravilnikom;

	2.
	Podnositelj/podnositeljka mora nesmetano raspolagati sa minimalno 500m2 zemljišta na kojem će se postaviti plastenici. U ovu površinu ne smiju ulaziti ostali objekti i/ili zasadi koji se nalaze na parceli.  
	· Dokaz o vlasništvu nad zemljištem (original ili ovjerenu kopiju ZK izvatka) ili posjedovni list sa kopijom katastarskog plana na ime podnositelja/podnositeljke ili dokument na osnovu kojeg dokazuje postojanje prava (ugovor o kupoprodaji, ugovor o zakupu, ugovor o poklonu, ugovor o korištenju, pravosnažno rješenje o nasljeđivanju) sa priloženim ZK ili posjedovnim listom sa kopijom katastarskog plana koji glasi na ime davaoca prava; Ugovor mora biti zaključen na najmanje 5 godina;

	3.
	Zemljište mora biti pogodno za uzgoj povrća (osunčano, prihvatljivog nagiba, bez viška podzemne vode, pogodnog hemijskog sastava, itd.).
	· Komisija UNDP-a i Opštine Foča će izlaskom na teren utvrditi pogodnost položaja i konfiguraciju zemljišta;

	4.
	Zemljište mora imati pristup putu i stalnom izvoru čiste vode za navodnjavanje (česma, bunar, čatrnja, potok i sl.). 
	· Komisija UNDP-a i Opštine Foča će izlaskom na teren utvrditi da li postoji adekvatan pristup putu i stalnom izvoru čiste vode;

	5.
	Izjava o učešću korisnika u projektu.


	· Potpisana izjava o učešću korisnika u projektu koja se preuzima uz formular u zgradi Opštine Foča.

	
	Dodatni kriteriji
	Potrebni dokumenti

	6.
	Podnositelj/podnositeljica živi u domaćinstvu u kojem su svi članovi nezaposleni, odnosno u kojem samo jedan član ima zaposlenje.
	· Kućna lista – ne starija od 30 dana;

· Potvrda sa biroa – ne starija od 30 dana;

	7.
	Podnositelj/podnositeljica živi u domaćinstvu  koje ima 5 ili više članova domaćinstva.
	· Kao pod rednim brojem 6 (kućna lista);



	8.
	Podnositelj/podnositeljica ima status povratnika.
	· Potvrda o statusu povratnika izdana od nadležne institucije;

	9.
	Podnositelj/podnositeljica je samohrana majka. 
	· Kao pod rednim brojem 6 (kućna lista);

· Dokaz da se radi o samohranoj majci (smrtni list supruga, rješenje o razvodu i rodni list djeteta/djece).

· Kao pod rednim brojem 1 (CIPS-ov izvadak)

	10.
	Podnositelj/podnositeljica je osoba mlađa od 35 godina starosti.
	· Kao pod rednim brojem 1 (CIPS-ov izvadak)


Opšti kriteriji su eliminatorni, dok će se dodatni kriteriji bodovati. Na osnovu osvojenih bodova sačiniće se rang lista.

2. Proces odabira

Proces odabira će se odvijati u dvije faze, uključujući:

Prva faza: Administrativna usklađenost i evaluacija administrativne prijave

· Komisija predstavnika UNDP-a i Opština Foča za odabir provodi pregled prijava i pregled usklađenosti prijave s administrativnim zahtjevima; 

· Provjera da li je dostavljena sva potrebna dokumentacija.

Nepotpune prijave se neće uzimati u razmatranje! 

Druga faza: Terenske posjete i procjena podnositelj/podnositeljice
· Tim sastavljen od predstavnika UNDP-a i Opštine Foča će provoditi procjenu podnositelja/podnositeljice u okviru faze administrativne usklađenosti. 

· Tim će procijeniti tačnost informacija navedenih u obrascu za prijavu. 

· Zemljište ponuđeno od podnositelja/podnositeljke koji/a uspješno prođe drugu fazu evaluacije će biti podvrgnuto hemijskoj i mikrobioloskoj analizi zemljišta kod nadležne institucije. 
Ukoliko kvalitet zemljišta nije pogodan za uzgoj povrća, prijava se neće dalje uzeti u razmatranje! 
Konačni odabir  

Svi podnositelji/podnositeljke koji/e uspiješno prođu drugu fazu evaluacije će se rangirati na osnovu bodovanja dodatnih kriterija i to na sljedeći način:

3. Sistem bodovanja za dodatne kriterije
	Br.
	Dodatni kriterij
	Indikator
	Maks.
bodova

	1.
	Podnositelj/podnositeljica živi u domaćinstvu u kojem su svi članovi nezaposleni, odnosno u kojem samo jedan član ima zaposlenje.
	· Svi članovi domaćinstva nezaposleni = 20
· Jedan član domaćinstva zaposlen = 10
	20

	2.
	Podnositelj/podnositeljica živi u domaćinstvu u koje ima 5 ili više članova domaćinstva.
	· 5 i više članova domaćinstva = 15

· Manje od 5 članova domaćinstva = 0
	15

	3.
	Podnositelj/podnositeljica ima status povratnika.
	· DA, povratnik  = 30
· NE, nije povratnik = 0
	30

	4.
	Podnositelj/podnositeljica je samohrana majka. 
	· Samohrana majka = 20
· NE, nije samohrana majka = 0
	20

	5.
	Podnositelj/podnositeljica je osoba mlađa od 35 godina starosti.
	· Mlađi od 35 godina = 15
· Stariji od 35 godina = 0
	15

	
	UKUPNO
	100


Komisija će prilikom odabira povesti računa da najmanje 30% odabranih podnositelja/podnositeljki bude jednog ili drugog spola. To znači da će se prilikom utvrđivanja konačne rang liste, ukoliko određeni podnositelji/podnositeljke budu imali isti broj bodova prednost dati onom spolu koji ne zadovoljava traženu kvotu. 

Korisnici/ce koji budu odabrani/e biće blagovremeno obaviješteni/e, a rang lista će biti objavljena na oglasnoj tabli Opštine Foča.

UNDP u saradnji sa Opštinom Foča će organizovati edukaciju o plasteničkoj proizvodnji povrća za odabrane korisnike/ce prije sadnje, koja je planirana za proljeće 2015. godine.
Pozivaju se svi zainteresovani mještani Opštine Foča koji ispunjavaju gore navedene kriterije da popune formular i uz potrebne dokumente dostave svoju prijavu lično ili putem pošte najkasnije do 20.11.2014. godine u zgradu Opštine Foča sa naznakom Prijava na Javni poziv za pokretanje plasteničke proizvodnje povrća 2015.g.

